
FJARÐABYGGÐ fjardabyggd.is

Í kjölfar þeirra erfiðleika sem nú ríða yfir íslenskt þjóðfélag mun 

heilsugæslan í Fjarðabyggð ásamt félagsþjónustu Fjarðabyggðar 

og sóknarprestum bjóða þeim sem á þurfa að halda viðtal, þriðju-

daga og föstudaga milli kl. 15:00 og 16:00 í Safnaðarheimilinu á 

Reyðarfirði. Tímapantanir eru á heilsugæslustöðinni á Eskifirði. 

Hægt er að hringja í vakthafandi lækni utan dagvinnutíma ef á 

þarf að halda.

Á sunnudaginn verða haldnir hátíðartónleikar og dag-

skrá í Kirkju- og menningarmiðstöðinni í Fjarðabyggð, 

á Eskifirði. Tónleikarnir eru haldnir í minningu 

Rögnvaldar Sigurjónssonar eins ástsælasta og virt-

asta píanóleikara Íslendinga. Hann fæddist á Eskifirði 

og hefði orðið 90 ára þann 15. október síðastliðinn. 

 Nánar á bls. 11

Sálræn neyðaraðstoð Í minningu Rögnvaldar

Olíubíll valt í Eskif irði skömmu eftir 
hádegi á mánudag. Tildrög slyssins eru 
óljós, en starfsmenn á vettvangi töldu 
líklegt vera að bílstjóri bifreiðarinnar 
hafi blindast af sólarljósi þegar hann 
keyrði upp Hólmaháls.  Þar er aflíðandi 
beygja, á bílförum mátti sjá að bílstjór-
inn hefur ekið beint út af veginum, í 
stað þess að fylgja beygjunni.

Samkvæmt upplýsingum lögregl-

unnar slasaðist maðurinn ekki 

mikið, skarst lítillega. Hann var 

fluttur á sjúkrahúsið í Neskaupstað 

til aðhlynningar. Um tvö til þrjú þús-

und lítrar af svartolíu láku úr bílnum 

úr einu skilrúmi tankbílsins. Olían 

rann niður brekkuna meðfram veg-

inum. Strax var hafist handa til að 

ná upp olíu sem sigið hafði í jarðveg. 

Við það var notuð skurðgrafa og gerð 

jarðvegsskipti.

Lögreglan lokaði veginum um 

Hólmaháls um tíma, en umferð var 

hleypt fljótlega á aftur, þar sem lítil 

eldhætta var fyrir hendi. Bifreiðin 

var fjarlægð nokkrum tímum síðar. 

Hún var nokkuð heilleg.

Svartolíulækur við Hólmaháls
Mikill viðbúnaður var á slysstað. Lögregla, sjúkralið og slökkvilið voru við öllu búin.

Tvö til þrjúþúsund lítrar af 

svartolíu láku úr einu skil-

rúmi tanksins niður brekk-

una meðfram veginum.




